
VENDIM 
Nr. 306, datë 21.5.2014 

 

PËR DISA SHTESA DHE NDRYSHIME  
NË VENDIMIN NR. 1, DATË 8.1.2014,  

TË KËSHILLIT TË MINISTRAVE,  
“PËR FINANCIMIN E SHËRBIMEVE 

SHËNDETËSORE SPITALORE NGA SKEMA  
E DETYRUESHME E SIGURIMEVE  

TË KUJDESIT SHËNDETËSOR”  
 

Në mbështetje të nenit 100 të Kushtetutës, të nenit 10, 
të ligjit nr. 10383, datë 24.2.2011, “Për sigurimin e 
detyrueshëm të kujdesit shëndetësor në Republikën e 
Shqipërisë”, të ndryshuar, dhe të nenit 5, të ligjit nr. 
185/2013, “Për buxhetin e vitit 2014”, me propozimin e 
ministrit të Shëndetësisë, Këshilli i Ministrave 

 

VENDOSI: 
 

Në vendimin nr. 1, datë 8.1.2014, të Këshillit të 
Ministrave, bëhen këto shtesa dhe ndryshime: 

1. Pas pikës 2 shtohet pika 2/1, me këtë përmbajtje:  
“2.1. Ministria e Shëndetësisë, për raste të vlerësuara 

nga ajo ose me kërkesë të autoriteteve kontraktuese 
(spitaleve), mund të zhvillojë procedura të përqendruara 
prokurimi për disa mallra dhe shërbime.”.  

2. Pika 4 ndryshohet si më poshtë vijon: 
“4. Buxheti për mbulimin e paketës së shërbimeve 

spitalore, që ofron çdo spital, bëhet sipas shtojcës nr. 2/1, që 
i bashkëlidhet këtij vendimi. Një fond jo më i madh se 10 
për qind e buxhetit vjetor, i planifikuar për shërbimet 
spitalore, mbahet nga Fondi i Sigurimit të Detyrueshëm të 
Kujdesit Shëndetësor, për t’ua rishpërndarë spitaleve gjatë 
vitit, me vendim të Këshillit Administrativ të Fondit të 
Sigurimit të Detyrueshëm të Kujdesit Shëndetësor, për: 

a) pagesat e paketave të shërbimeve të veçanta, të 
ofruara nga shërbimet spitalore publike e private, të 
miratuara me vendim të Këshillit të Ministrave; 

b) nevoja të spitaleve gjatë vitit.”.  
3. Pika 10 ndryshohet si më poshtë vijon: 
“10. Ministria e Shëndetësisë auditon spitalin, nëpërmjet 

strukturës së saj audituese për zbatimin e standardeve të 
miratuara prej saj, si dhe për mënyrën e përdorimit të 
buxhetit total të spitalit.”.  

4. Shtojca 2 zëvendësohet me shtojcën 2/1, që i 
bashkëlidhet këtij vendimi. 

Ky vendim hyn në fuqi pas botimit në Fletoren 
Zyrtare.  

KRYEMINISTRI 
Edi Rama 

